
1. ᐊᑐᐊᒐᓄᑦ ᑎᑎᕋᖅᓯᒪᔪᖅ  

 ᑐᕌᕆᔭᖓ ᑖᔅᓱᒪ ᐊᑐᐊᒐᐅᑉ ᐅᔾᔨᕐᓇᖅᓯᑎᑦᑎᔪᒪᓂᐅᕗᖅ ᐊᑐᕐᓂᕆᔭᐅᕙᒃᑐᖅ 
ᐊᓯᔾᔨᖅᐸᓪᓕᐊᔪᓐᓇᖅᑐᒥᒃ ᐆᒻᒪᖅᑯᒻᒥᒃ ᓄᓇᕗᒻᒥ ᐱᕕᒃᓴᖃᖅᑎᑦᑐᓴᒪᓪᓗᒋᓪᓗ ᓄᓇᕗᒻᒥᐅᑦ 
ᒥᑭᒡᓕᒋᐊᖅᑎᑦᑎᒥᕝᓂᕐᒥᒃ ᐊᑐᓪᓚᕆᒋᐊᖃᖅᐸᒃᑕᒥᓂᒃ ᐅᖅᓱᐊᓗᖕᓂᒃ 
ᐅᖅᑰᓴᐅᑎᒋᕙᒃᑕᖏᓐᓂᒃ. ᐃᓚᓕᐅᔾᔨᓂᖅ ᖃᐅᔨᓴᐅᑎᙳᐊᖃᖅᑎᑦᑎᓂᕐᒥᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑐᖅᐸᒃᑕᖏᓐᓄᑦ ᖃᓄᐃᓕᖓᓂᕆᔭᖏᓐᓄᓪᓗ 
ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐱᑎᑦᑎᕙᒃᐳᖅ ᐊᑐᖅᐸᒃᑐᓂᒃ ᐱᔪᓐᓇᕐᓂᕐᒥᒃ 
ᐋᖅᑭᒃᓯᒪᓕᖅᑎᑦᑎᓂᕐᒥᒃ ᓇᖕᒥᓂᖅ ᒥᑭᑦᑐᓂᒃ ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᓯᐅᕐᓂᕐᒧᑦ 
ᐱᓕᕆᔾᔪᑕᐅᕙᒃᑐᓂᒃ ᑐᙵᕕᖃᖅᑎᑕᐅᓪᓗᑎᒃ ᓇᖕᒥᓂᖅ ᐆᒻᒪᖅᑯᒻᒧᑦ 
ᐊᑐᕆᐊᖃᖅᐸᒃᑕᖏᓐᓂᒃ. ᖃᐅᔨᓴᐅᑎᙳᐊᖃᖅᑎᑦᑎᓂᖅ ᐊᑐᖅᑎᐅᑉ ᐆᒻᒪᖅᑯᑖᓂᒃ 
ᐊᑐᙱᓐᓂᖅᓴᐅᑎᑦᑎᓇᔭᖅᐳᖅ ᐊᑐᖅᓗᓂ ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᒻᒥᒃ ᓇᖕᒥᓂᖅ 
ᐆᒻᒪᖅᑯᑎᖃᖅᑎᓐᓂᐊᕐᓗᑎᒃ, ᐊᒻᒪᓗᑦᑕᐅᖅ ᐱᕕᒃᓴᖃᖅᑎᑦᑎᕗᖅ ᖄᖏᐅᑎᔾᔪᑕᐅᕙᒃᑐᑦ 
ᐃᓕᔭᐅᕙᒃᖢᑎᒃ ᓄᓇᓕᖕᒥᐅᑦ ᐊᒥᖅᑳᕈᑎᒋᕙᒃᑕᖓᓄᑦᐆᒻᒪᖅᑯᒻᒧᑦ ᐊᑐᖅᐸᒃᑕᖓᓄᑦ 
ᑖᒃᑯᐊᓗ ᖁᓪᓕᖅ ᐋᒻᒪᖅᑯᑎᓕᕆᔨᒃᑯᑦ ᐱᑎᑦᑎᓕᕋᔭᖅᐳᑦ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ 
ᑖᔅᓱᒧᖓ ᖄᖏᐅᑎᔾᔪᑕᐅᓯᒪᔪᒧᑦ ᖃᔅᓯᐅᓂᖓᓄᑦ.  

2. ᐱᔾᔪᑕᐅᔪᑦ  

 ᑕᒪᓐᓇ ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐊᑐᐊᒐᖅ ᑐᙵᕕᖃᖅᑎᑕᐅᕗᖅ ᐅᑯᓄᖓ ᐃᓄᐃᑦ 
ᐅᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᐅᔪᓄᑦ ᑕᓯᐅᖅᓯᓂᕐᒧᓪᓗ ᐱᔾᔪᑕᐅᕙᒃᑐᓄᑦ:  

• ᐱᔨᑦᓯᕐᓂᖅ: ᐱᔨᑦᑎᕋᕐᓂᖅ ᐱᑎᑦᑎᓂᕐᓗ ᐃᓚᒌᓄᑦ ᐊᒻᒪᓗ/ᐅᕝᕙᓘᓐᓃᑦ 
ᓄᓇᓕᖕᓄᑦ ᖃᐅᔨᓴᐅᑎᙳᐊᖃᖅᑎᑦᑎᓂᖅ ᐱᕙᒌᔭᖅᑕᐅᓯᒪᕗᖅ 
ᐊᑐᓕᖅᑎᑕᐅᓯᒪᕗᕐᓗ ᖁᐊᖅᓵᕐᓇᖅᑕᐃᓕᒪᓂᕐᒧᑦ ᐊᑐᖅᑕᐅᓇᔭᖅᑐᓂᒃ 
ᐃᓕᐅᖅᑲᐃᕝᕕᐅᓯᒪᓪᓗᓂ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ ᐱᓕᕆᐊᖑᔪᖅ 
ᐊᒃᑐᖅᓯᓇᔭᙱᓐᓂᖓᓂᒃ ᐊᓯᔾᒋᐊᒐᒃᓴᐅᔪᒥᒃ ᐊᑐᖅᑕᐅᑦᑎᐊᕈᓐᓇᖅᑐᒥᒃ 
ᐆᒻᒪᖅᑯᒻᒥᒃ ᐱᑎᑕᐅᕙᒃᑐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑕᒪᐃᓐᓂ 
ᐊᑐᓂᑦ ᓄᓇᓕᖕᓂᑦ;   

• ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ:ᐋᖅᑭᒃᓱᐃᕙᓪᓕᐊᓂᖅ ᐊᔪᕈᓐᓃᖅᑕᐅᓯᒪᔪᓂᒃ 
ᑕᐅᑐᒃᓯᓂᒃᑯᑦ, ᐊᔪᕈᓐᓃᖅᓴᖅᑎᑦᑎᓂᒃᑯᑦ ᐱᓕᕆᐊᖃᕐᓂᒃᑯᑦ ᐱᓇᔪᖕᓂᒃᑯᓪᓗ 
− ᑕᒪᓐᓇ ᖃᐅᔨᓴᐅᑎᙳᐊᖃᖅᑎᑦᑎᕙᖕᓂᖅ ᐃᑲᔪᖅᑎᒋᔭᐅᓪᓗᐊᑕᕐᓂᐊᖅᐳᖅ 
ᐃᓕᑦᑎᓂᐊᕐᓗᓂ ᑭᓱᑦ ᒥᑭᑦᑐᑦ ᐊᓯᔾᔨᒋᐊᒐᒃᓴᐅᔪᑦ ᐆᒻᒪᖅᑯᑎᖃᕐᓂᕐᒧᑦ 

ᐋᖅᑭᒃᓯᒪᓕᖅᑎᑦᑎᔾᔪᑕᐅᓇᔭᖅᑐᑦ ᑲᔪᓯᓂᖃᑦᑎᐊᖅᑐᒃᑯᑦ 
ᐃᓚᓕᐅᔾᔭᐅᓇᔭᖅᖢᑎᒃ ᑕᒪᑐᒪᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ.  

• ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᓂᖅ: ᐱᓕᕆᖃᑎᒌᖕᓂᖅ ᐊᑕᐅᓯᑦᑕᐃᓐᓇᕐᒧᑦ 
ᐱᔾᔪᑕᐅᔪᒧᑦ − ᑲᔪᓯᓂᖃᑦᑎᐊᕐᓂᖓ ᖃᐅᔨᓴᐅᑎᙳᐊᖃᖅᑎᑦᑎᕙᖕᓂᕐᒧᑦ 
ᐱᓕᕆᐊᖑᕙᒃᑑᑉ ᐱᔾᔪᑎᖃᖅᐸᒃᐳᖅ ᓄᓇᕗᒻᒥᐅᓂᒃ ᐱᓕᕆᖃᑎᖃᖅᐸᒡᓗᑎᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ ᓴᖅᑭᑎᑦᑎᓂᐊᕐᓗᑎᒃ ᓇᖕᒥᓂᖅ ᓴᓗᒪᔪᒥᒃ 
ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᒋᓂᐊᖅᑕᖓᓂᒃ; 

• ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᖅᓯᒪᔪᓐᓇᑦᑎᐊᕐᓂᖅ ᐊᑐᖅᑕᖃᕈᓐᓇᑦᑎᐊᕐᓂᕐᓗ − 
ᑕᒪᓐᓇ ᖃᐅᔨᓴᐅᑎᙳᐊᖃᖅᑎᑦᑎᓂᒧᑦ ᐱᓕᕆᐊᖑᕙᒃᑐᖅ ᐱᑎᑦᑎᕙᒃᐳᖅ  
ᑕᒪᐃᓐᓂᑦᑎᐊᖅ ᐱᔭᐅᔭᕆᐊᖃᖅᑐᓕᒫᓂᒃ ᑐᖅᑕᖅᐅᔪᒃᓴᓂᒃ ᐱᔭᐅᔭᕆᐊᓕᖕᓂᒃ 
ᑲᔪᓯᓂᖃᑦᑎᐊᖅᑐᒃᑯᑦ ᐊᑕᓕᖅᑎᑦᑎᔪᒪᓂᕐᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᑐᖅᐸᒃᑕᖓᓄᑦ, ᐊᔪᖅᑎᑦᑎᙱᖦᖢᓂ ᓄᓇᕗᒻᒥᐅᓂᒃ ᑐᓂᓯᔪᓐᓇᕐᓂᕐᒥᒃ 
ᐊᑐᙱᑕᒥᓂᒃᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᒻᒥᒃ ᓄᓇᓕᖕᒥᐅᑦ 
ᐆᒻᒪᖅᑯᑎᖃᕐᕕᒋᔭᖓᓄᑦ ᑕᐃᒪᒃᑯᑎᒡᓗ ᐱᑎᑕᐅᓄᑎᒃ ᐊᑭᓕᒐᒃᓴᖏᓐᓂ 
ᐊᑭᓕᕆᐊᖃᑎᓐᓂᕋᐅᑎᒥᒃ,ᐊᒻᒪᓗ  

• ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ: ᐃᒃᐱᒋᔭᖃᑦᑎᐊᕐᓂᖅ ᑲᒪᒋᔭᖃᕐᓂᕐᓗ ᓄᓇᒥᒃ, 
ᓂᕐᔪᑎᓂᒃ ᐊᕙᑎᒥᒡᓗ − ᑕᒪᓐᓇ ᖃᐅᔨᓴᐅᑎᖃᙳᐊᖅᑎᑦᑎᓂᕐᒧᑦ 
ᐱᓕᕆᐊᖑᔪᖅ ᐱᕕᖃᖅᑎᑦᑎᓂᐊᖅᐳᖅ ᓄᓇᕗᒻᒥᐅᓂᒃ ᐱᓕᕆᓂᒃᑯᑦ 
ᐃᓚᐅᓇᔭᕐᓂᕐᒥᒃ ᒥᑭᒡᓕᒋᐊᖅᑎᑦᑎᓂᕐᒥᒃ ᐳᔫᑎᑕᐅᕙᒃᑐᓄᑦ 
ᐃᓯᐊᕿᑎᑕᐅᕙᒃᑐᓄᑦ ᓄᓇᕗᒻᒥ.   

3. ᐊᑐᖅᑕᐅᓕᕐᓂᖓ 

 ᖃᐅᔨᓴᐅᑎᖃᙳᐊᖅᑎᑦᑎᓂᖅ ᐱᕕᒃᓴᖃᖅᑎᑦᑎᕗᖅ ᓄᓇᕗᒻᒥᐅᓂᒃ ᑕᓯᐅᓯᓂᕐᒥᒃ 
ᐱᔭᕆᐊᖃᖅᑕᖓᓂᒃ ᐃᓕᐅᖅᑲᐃᓂᐊᕐᓗᑎᒃ ᑲᔪᓂᖃᑦᑎᐊᕈᓐᓇᖅᑐᓂᒃ ᐊᓯᔾᔨᒋᐊᒐᒃᓴᐅᔪᒥᒃ 
ᐆᒻᒪᖅᑯᑎᖃᖅᑎᑦᑎᓂᕐᒧᑦ ᐊᑐᖅᑕᐅᓇᔭᔭᖅᑐᓂᒃ ᑕᒪᒃᑯᐊᓗ ᐊᑕᓕᕈᓐᓇᕐᓗᑎᒃ ᖁᓪᓕᖅ 
ᐆᒻᒪᖅᑯᑎᓕᕆᓕᒃᑯᑦ ᐆᒻᒪᖅᑯᒻᒧᖅ ᐊᑐᖅᐸᒃᑕᖓᓄᑦ. ᓇᓗᓇᐃᔭᖅᑕᐅᓯᒪᑎᓪᓗᒍ 
ᖃᐅᔨᓴᐅᑎᙳᐊᖃᕐᓂᕐᒧᑦ ᐱᓕᕆᕝᕕᐅᕙᒃᑐᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐊᑐᖅᐸᒃᑕᖏᓐᓄᑦ ᒪᓕᒃᐸᒃᑕᖏᓐᓄᓪᓗ ᐱᔨᑦᑎᕋᕐᕕᖃᕐᓂᐊᕐᓗᑎᒃ ᐊᑐᖅᑏ ᓇᖕᒥᓂᓖᑦ 
ᒥᑭᑦᑐᑯᓗᖕᓂᒃ ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᑎᖃᕐᕕᒋᕙᒃᑕᒥᓂᒃ ᐱᔪᓐᓇᖅᐳᑦ ᑭᓗᕚᑦ−ᒧᑦ 
ᐊᑕᐅᓯᕐᒧᑦ ᐊᑭᓕᕆᐊᖃᙱᑦᑐᒥᒃ ᑕᒪᑐᒧᐊ ᐆᒻᒪᖅᑯᑎᒃᑲᓐᓂᕐᒧᑦ ᐊᑐᖅᑕᐅᙱᑦᑐᒧᑦ 

ᐱᑖᖑᕙᓪᓕᐊᔪᒧᑦ ᐊᑐᖅᑎᐅᑉ ᐊᓯᔾᔨᒋᐊᒐᒃᑕᕝᓴᐅᔪᒥᑦ ᐆᒻᒪᖅᑯᓯᐅᖅᑕᒥᓂᑦ ᑕᒪᑐᒧᖓ 
ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᒧᑦ. ᐊᑐᖅᑎᐅᕙᒃᑐᑦ ᐃᓚᐅᔪᒪᓇᔭᖅᑐᑦ 
ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥ ᖃᐅᔨᑎᑦᑎᔭᕆᐊᖃᖅᐳᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᒃ ᓂᐅᕕᓚᐅᙱᓐᓂᕐᒥᓂ ᓇᓕᐊᖕᓂᑐᐃᓐᓇᖅ ᐊᓯᔾᔨᒋᐊᒐᒃᓴᐅᔪᓂᒃ 
ᐆᒻᒪᖅᑯᑎᖃᕐᓂᕐᒧᑦ ᐋᖅᑭᒃᓯᒪᓕᖅᑎᑦᑎᔾᔪᑕᐅᓇᔭᖅᑐᓂᒃ ᓇᓗᙱᑦᑎᐊᕈᒪᓂᕐᒧᑦ 
ᓂᕈᐊᕆᔭᖃᕋᓗᐊᕐᒪᖔᑕ ᐆᒻᒪᖅᑯᓯᐅᕈᒻᒥᒃ ᓈᒻᒪᒋᔭᐅᔪᒥᒃ ᐱᔭᐅᔭᕆᐊᓕᖕᓂᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᐅᑎᙳᐊᖃᑎᑦᑎᓂᕐᒧᑦ ᐱᓕᕆᐊᕆᕙᒃᑕᖏᓐᓄᑦ.  

4. ᑐᑭᖏᑦ  

 ᐊᑐᖅᑎᐅᕙᒃᑐᑦ  

ᓄᓇᓖᑦ ᑯᐊᐳᕇᓴᐃᓪᓘᓐᓃᑦ ᓄᓇᕗᒻᒦᑦᑐᑦ ᐱᓯᒪᔪᑦ ᐆᒻᒪᖅᑯᑎᖃᕐᓂᕐᒧᑦ 
ᐊᑭᓕᒐᒃᓴᐅᕙᒃᑐᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  

 ᖃᐅᔨᓴᐅᑎᖃᙳᐊᖅᑎᑦᑎᓂᖅ 

ᖃᐅᔨᓴᐅᑎᖃᙳᐊᖅᑎᑦᑎᓂᖅ ᐊᑐᖅᑕᐅᕙᒃᐳᖅ ᑕᒪᒃᑯᐊ ᐊᓯᔾᔨᒋᐊᒐᒃᓴᐅᔪᒥᒃ 
ᐆᒻᒪᖅᑯᑎᖃᖅᑎᑦᑎᔪᑦ ᐊᑕᑎᑕᐅᓪᓗᑎᒃ ᑭᒃᑯᑐᐃᓐᓇᓄᑦ ᐆᒻᒪᖅᑯᑎᖃᕐᕕᐅᕙᒃᑐᒧᑦ 
ᐊᑐᖅᑕᐅᕙᒃᑐᒧᑦ ᑕᒪᓐᓇᓗ ᐊᑐᖅᑕᐅᙱᑦᑐᖅ ᐆᒻᒪᖅᑯᑦ ᓅᑎᑕᐅᓕᖅᐸᒃᖢᓂ 
ᐆᒻᒪᖅᑯᑎᖃᕐᕕᐅᔪᒧᑦ ᑕᐃᒪᐃᓐᓂᕐᒥᓄᓪᓗ ᐱᕕᒃᓴᖃᖅᑎᑦᑎᓪᓗᓂ 
ᐊᑐᖅᑎᐅᕙᒃᑐᓂᒃ ᐊᑭᖓᓂᒃ ᐊᑭᓕᖅᓯᙱᓐᓂᖅᓴᐅᓇᔭᕐᓂᕐᒥᒃ ᐆᒻᒪᖅᑯᒻᒥᒃ 
ᐱᔭᐅᔪᒥᑦ ᑕᒫᙵᑦ ᐆᒻᒪᖅᑯᑎᖃᕐᕕᖕᒥᑦ. 

 ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐊᑐᖅᐸᒃᑕᖏᑦ ᒪᓕᒋᐊᖃᖅᐸᒃᑕᖏᓪᓗ 
ᐱᔨᑦᑎᕋᕐᕕᖃᕐᓂᐊᕐᓗᑎᒃ  

ᑎᑎᕋᖅᓯᒪᔪᖅ ᓇᓗᓇᐃᔭᐃᓪᓗᓂ ᐊᒃᑐᐊᓂᕆᕙᒃᑕᖏᓐᓂᒃ ᐊᑐᖅᑐᐊᖅᑎᐅᑉ 
ᐆᒻᒪᖅᑯᑎᑖᕐᕕᐅᓪᓗ ᐱᔨᑦᑎᕋᐅᑕᐅᕙᒃᑐᓂᒃ ᐱᔾᔪᑎᖃᖅᖢᑎᒃ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐱᑎᑉᐸᒃᑕᖏᓐᓂᒃ ᐊᒃᑐᐊᓂᓕᖕᓂᒃ 
ᐊᑭᓕᖅᓱᕆᐊᓕᖕᓂᒃ ᐊᑮᑦᑐᕐᓂᒡᓗ ᐊᑐᖅᑐᓂᒃ ᓄᓇᕗᒻᒥᒃ ᓄᓇᑖᕐᓂᕐᒧᑦ 
ᐃᓂᒋᔭᐅᔪᒧᑦ.  

 ᖃᓄᖅ ᐊᖏᑎᒋᓂᖓ ᐊᔪᙱᓐᓂᕆᔭᖓᑕ 



  ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐊᑐᐊᒐᖅ 

ᖃᓄᖅ ᐊᖏᑎᒋᓂᖓ ᐊᔪᙱᓐᓂᕆᔭᖓᑕ ᐊᖏᓛᖑᓪᓗᓂ ᖃᔅᓯᐅᓂᕆᕙᐅᒃ 
ᐆᒻᒪᖅᑯᑦ ᑕᒪᑐᒪ ᐊᑐᖅᑕᐅᕙᒃᑑᑉ ᖁᐊᖅᓵᕐᓇᙱᑦᑐᒃᑯᑦ ᑲᔪᓰᓇᖅᑐᒃᑯᓪᓗ 
ᓴᖅᑭᑎᑉᐸᓪᓕᐊᔪᓐᓇᖅᑕᖓ. 

 ᐊᓯᔾᔨᖅᐸᓪᓕᐊᔪᓐᓇᖅᑐᒥᒃ ᐆᒻᒪᖅᑯᓯᐅᕐᓂᕐᒧᑦ ᐊᑐᖅᑕᐅᕙᒃᑐᖅ 

ᐊᓯᔾᔨᖅᐸᓪᓕᐊᔪᓐᓇᖅᑐᒥᒃ ᐆᒻᒪᖅᑯᓯᐅᕐᓂᕐᒧᑦ ᐊᑐᖅᑕᐅᕙᒃᑐᖅ ᐊᑐᖅᑕᐅᕙᒃᐳᖅ 
ᓴᖅᑭᑎᑦᑎᕙᓪᓕᐊᔭᒃᖢᓂ ᐆᒻᒪᖅᑯᒻᒥᒃ ᐊᓯᔾᔨᒋᐊᒐᒃᓴᐅᔪᒥᑦ ᐱᕝᕕᐅᕙᒃᑐᒥᑦ ᑕᒪᓐᓇᓗ 
ᐆᒻᒪᖅᑯᑦ ᒪᓂᒪᑎᖦᖢᒍ ᐊᑐᖅᑕᐅᔪᓐᓇᕐᓂᐊᕐᒪᑦ.  

5. ᑭᓱᓕᕆᔨᐅᓃᑦ ᑲᒪᒋᔭᒃᓴᕆᔭᐅᔪᓪᓗ  

 ᒥᓂᔅᑕ ᑲᒪᒋᔭᒃᓴᖃᖅᑐᖅ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ (ᒥᓂᔅᑕ)  

• ᑖᓐᓇ ᒥᓂᔅᑕ ᓵᑕᐅᓕᕈᓐᓇᖅᐳᖅ ᓯᕗᓕᖅᑏᑦ ᑲᑎᒪᔨᖏᓐᓂᑦ 
ᒪᓕᒐᓕᐅᕐᕕᖕᒥᐅᓂᑦ ᓄᓇᕗᒻᒧᑦ ᐊᑐᓕᖅᑎᑦᑎᓂᐊᕐᓗᑎᒃ ᑖᔅᓱᒥᖓ ᐊᑐᐊᒐᕐᒥᒃ.   

 ᐊᖓᔪᖅᑳᖅ ᓯᕗᓕᖅᑎᓄᓪᓗ ᐱᓕᕆᔨᓪᓗᐊᑕᖅ ᑎᑎᕋᕐᕕᒋᔭᖓᓂ ᖁᓪᓕᖅ 
ᐊᐅᓚᔪᓐᓴᐅᑎᓕᕆᔨᒃᑯᑦ ᑎᒥᖁᑖᓂᑦ (ᐊᖑᔪᖅᑳᖅ)  

• ᐊᖓᔪᖅᑳᖅ ᓵᑕᐅᓕᕈᓐᓇᖅᐳᖅ ᒥᓂᔅᑕᒥᑦ ᐊᐅᓚᑦᑎᓂᐊᕐᓗᓂ 
ᖃᐅᔨᓴᐅᑎᙳᐊᓕᕆᓂᕐᒧᑦ ᐱᓕᕆᐊᖑᕙᒃᑐᒥᒃ ᑖᔅᓱᒥᖓᓗ ᐊᑐᐊᒐᕐᒥᒃ.  

• ᐊᖓᔪᖅᑳᖅ ᐊᖏᖅᓯᖃᑦᑕᕐᓂᐊᖅᐳᖅ ᑕᒪᐃᓐᓂᒃ ᑎᑎᕋᖅᑕᐅᓯᒪᔪᓂᒃ 
ᖃᐅᔨᓴᐅᑎᙳᐊᖃᖅᑎᑦᑎᕙᖕᓂᐅᑉ ᐱᓕᕆᐊᖑᕙᒃᑑᑉ ᐊᑖᒍᑦ.  

 ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐃᖅᑲᓇᐃᔭᖅᑎᖏᑦ ᐅᑯᓂᖓ 
ᑲᒪᒋᔭᒃᓴᖃᖅᐳᑦ:  

• ᐊᑐᓕᖅᑎᑦᑎᓂᖅ ᑐᓴᐅᒪᑎᑦᑎᓂᕐᓗ ᖃᐅᔨᓴᐅᑎᙳᐊᓕᕆᕙᖕᓂᕐᒧᑦ 
ᐱᓕᕆᐊᖑᕙᒃᑐᒥᒃ ᐊᑐᖅᑎᐅᕙᒃᑐᓄᑦ. 

• ᓴᖅᑭᑎᑦᑎᓂᖅ ᑲᔪᓯᑎᑦᑎᓂᖅ ᓄᑖᙳᕆᐊᖅᑎᑦᑎᓂᕐᓗ ᑕᒪᐃᓐᓂᑦᑎᐊᖅ 
ᐊᑐᕈᓇᖅᑐᓂᒃ ᐊᑐᖅᑕᐅᕙᒃᑐᓂᒃ ᑎᑎᕋᖅᓯᒪᓕᖅᑎᑦᑎᓂᕐᓗ 
ᖃᐅᔨᓴᐅᑎᙳᐊᓕᕆᓂᕐᒧᑦ ᐱᓕᕆᐊᖑᕙᒃᑑᑉ ᐊᑖᒍᑦ. 

• ᖃᐅᔨᒪᓕᕐᓂᖅ ᑕᒪᒃᑯᐊ ᐊᑐᖅᑎᐅᕙᒃᑐᑦ ᐊᖑᒻᒪᑎᒐᓗᐊᕐᒪᖔᑕ 
ᐊᑐᖅᑕᐅᔭᕆᐊᓕᖕᓄᑦ ᐊᔪᖅᑎᑕᐅᔪᒪᙱᒃᑯᑎᒃ ᖃᐅᔨᓴᐅᑎᙳᐊᓕᕆᓂᕐᒧᑦ 
ᐱᓕᕆᐊᖑᕙᒃᑐᒧᑦ. 

• ᐱᑎᑦᑎᕙᒡᓗᑎᒃ ᖃᔅᓯᐅᓇᓱᒋᔭᐅᔪᓂᒃ 
ᐊᑐᖅᑎᐅᕙᒃᑐᓄᑦᓄᑖᙳᕆᐊᖅᑎᑦᑎᔪᖃᕆᐊᖃᓕᕐᓂᖅᐸᑦ ᖁᓪᓕᖅ 
ᐊᐅᓚᔪᓐᓇᑎᓕᕆᔨᒃᑯᑦ ᑎᒥᖁᑖᑕ ᓇᑉᐸᖅᑎᖅᓯᒪᔭᖏᓐᓂᒃ ᐊᑐᕈᒪᓪᓗᑎᒃ 
ᐊᑐᖅᑎᐅᑉ ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᖃᕐᓂᕐᒥᒃ ᐋᖅᑭᒃᑕᐅᓯᒪᓕᕋᔭᖅᑐᒥᒃ 
(ᓲᕐᓗ: ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ ᓅᑎᑦᑎᔭᕆᐊᖃᕐᓗᑎᒃ 
ᓇᑉᐸᖅᑯᒻᒥᒃ ᐆᒻᒪᖅᑯᑎᖃᕐᕕᐅᔪᒥᒃ ᐊᑐᖅᑎᑦᑎᔪᒪᓗᑎᒃ ᐊᑐᖅᑎᐅᕙᒃᑑᑉ 
ᐊᓄᕆᑦᑎᐅᑎᖓᓂᒃ).  

 ᐊᑭᓕᖅᓱᐃᔪᑦ ᐅᑯᓂᖓ ᑲᒪᒋᔭᒃᓴᖃᖅᐳᑦ: 

• ᐅᖃᖃᑎᖃᖅᐸᒡᓗᑎᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᒃ 
ᐆᒻᒪᖅᑯᒻᒧᑦ ᐊᓯᔾᔨᒋᐊᒐᒃᓴᐅᔪᒧᑦ ᐆᒻᒪᖅᑯᓯᐅᕐᓂᕐᒧᑦ ᐊᑐᖅᑕᐅᕙᒃᑐᓂᒃ 
ᐃᓱᒪᒋᔭᐅᓯᒪᔪᓂᒃ ᓂᐅᕕᖅᑐᖃᓚᐅᙱᓐᓂᖓᓂ 
ᐃᓕᐅᖅᑲᐃᔪᖃᓚᐅᙱᓐᓂᖓᓂᓗ.  

• ᑐᓂᓯᕙᒡᓗᑎᒃ ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐊᑐᖅᑎᐅᕙᒃᑐᑦ 
ᐱᓇᔪᒍᑎᒋᔭᖓᓂᒃ ᐊᓯᖏᓐᓂᒡᓗ ᑭᖑᓂᖓᒍᑦ ᑐᓴᖅᑕᐅᔪᒃᓴᓂᒃ 
ᐱᔭᐅᔪᒪᓯᒪᔪᓂᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᑦ ᐱᔾᔪᑎᖃᕐᓗᑎᒃ 
ᐊᑐᖅᑕᐅᔪᒪᓇᔭᖅᑐᒥᒃ ᐊᓯᔾᔨᒋᐊᒐᒃᓴᐅᕙᒃᑐᒥᒃ ᐆᒻᒪᖅᑯᓯᐅᕐᓂᕐᒧᑦ 
ᐊᑐᖅᑕᐅᕙᒃᑐᒥᒃ.   

• ᐊᑭᓄᑦ ᐊᒃᑐᐊᓂᓕᖕᓄᑦ ᓇᖕᒥᓂᖅ ᒥᑭᑦᑐᒥᒃ ᐊᓯᔾᔨᒋᐊᒐᒃᓴᐅᔪᒥᒃ 
,ᐆᒻᒪᖅᑯᓯᐅᕐᓂᕐᒧᑦ ᐊᑐᖅᑕᐅᕙᒃᑐᒥᒃ ᐃᓚᖃᕐᓗᓂ ᐊᑕᓕᕐᓂᕐᒥᒃ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᓯᐊᕆᕙᒃᑕᖓᓄᑦ ᖃᓄᑐᐃᓐᓇᕐᓗ 
ᐱᔭᐅᔭᕆᐊᓕᖕᓂᒃ ᑲᒪᒋᔭᐅᔭᕆᐊᓕᖕᓂᒃ. 

• ᒪᓕᒡᓗᓂ ᑕᒪᐃᓐᓄᑦ ᐊᑐᖅᑕᐅᔭᕆᐊᓕᖕᓄᑦ ᒪᓕᒃᑕᐅᕙᒃᑐᓄᑦ, ᐱᖁᔭᕐᓄᑦ 
ᐊᑐᖅᑕᐅᕙᒃᑐᓄᓪᓗ.  

• ᐃᓕᐅᖅᑲᐃᓂᖅ ᐊᐅᓚᑦᑎᓂᖅ ᑲᒪᒋᔭᖃᕐᓂᕐᓗ 
ᐊᖏᖅᑕᐅᓯᒪᔪᒥᒃᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᓯᐅᓂᕐᒧᑦ ᐊᑐᖅᑕᐅᕙᒃᑐᒥᒃ. 

6. ᒪᓕᒃᑕᐅᔭᕆᐊᓖᑦ 

 ᐊᑐᖅᑎᐅᕙᒃᑐᑦ ᐊᔪᙱᓐᓂᖏᓐᓄᑦ ᒪᓕᒃᑕᐅᔭᕆᐊᓖᑦ ᓇᓗᓇᐃᔭᑦᑎᐊᖅᓯᒪᕗᑦ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᒪᓕᒋᐊᖃᖅᐸᒃᑕᖏᓐᓂᒃ ᐊᑐᕆᐊᖃᖅᐸᒃᑕᖏᒡᓗ 
ᐱᔨᑦᑎᕋᕐᓂᐊᕐᓗᑎᒃ.  



  ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐊᑐᐊᒐᖅ 
  

   
 

ᒪᒃᐱᖅᑐᒐᖅ 6 ᒪᒃᐱᒐᕐᓂ 7 
ᐊᖏᖅᑕᐅᔪᖅ: ᐊᐅᒍᔅᑎ 10, 2023 

 ᖃᓄᖅ ᐊᖏᑎᒋᓂᖓ ᐊᑦᑕᑕᖅᑎᑕᐅᓯᒪᔫᑉ ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᓯᐅᕈᑕᐅᕙᒃᑐᖅ 
ᖄᖏᐅᑎᖃᑦᑕᔾᔮᙱᓚᖅ ᐊᖏᓛᖑᔪᓐᓇᖅᑐᒥᒃ ᐊᑐᖅᑕᐅᔪᓐᓇᖅᑐᒥᒃ ᓇᓗᓇᐃᖅᑕᐅᓯᒪᔪᒥᒃ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᓂᑦ ᐅᑯᓇᓂ, ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 
ᒪᓕᒋᐊᖃᖅᐸᒃᑕᖏᓐᓂᒃ ᐊᑐᕆᐊᖃᖅᐸᒃᑕᖏᓐᓂᒡᓗ ᐱᔨᑦᑎᕋᕐᓂᐊᕐᓗᑎᒃ. 

 ᐊᑐᓂ ᐆᒻᒪᖅᑯᑎᖃᖅᑎᐅᔪᑦ ᑭᓪᓕᖃᖅᑎᑕᐅᓂᐊᖅᑐᑦ ᐊᑕᐅᓯᕐᒥᑦ ᐊᑐᒃᑲᓐᓂᕈᓐᓇᖅᑐᒥᑦ 
ᐆᒻᒪᖅᑯᓯᐅᕈᑎᓂᑦ ᐊᑐᓂ ᐆᒻᒪᖅᑯᑎᖃᐅᑎᖃᕐᕕᒻᒥᑦ.  

 ᕼᐋᒻᓚᑦᑯᑦ ᐱᔪᓐᓇᕐᓂᐊᖅᐳᑦ ᒪᕐᕈᐃᓕᖓᔪᓂᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᓯᐅᕈᑎᓂᑦ 
ᐊᑕᐅᓯᕐᒧᑦ.  

 ᐱᑕᖃᖅᐸᑦ ᐊᒥᓱᑲᓪᓚᖕᓂᒃ ᐊᓯᔾᔨᒋᐊᒐᒃᓴᐅᔪᓂᒃ ᐆᒻᒪᖅᑯᓯᐅᕈᑕᐅᔪᓐᓇᖅᑐᓂᒃ ᐊᑕᐅᓯᕐᒥ 
ᐃᓂᒥ, ᑲᑎᖦᖢᒍ ᐊᑐᖅᑕᐅᔪᓐᓇᖅᑎᑕᖓ ᖄᖏᐅᑎᔭᕆᐊᖃᙱᓚᖅ ᖁᓪᓕᖅ 
ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᐊᖏᓛᖑᔪᓐᓇᖅᑐᒥᒃ ᐊᑐᖅᑕᐅᔪᓐᓇᖅᑐᒥᒃ 
ᓇᓗᓇᐃᖅᑕᐅᓯᒪᔪᒥᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ 
ᒪᓕᒋᐊᖃᖅᐸᒃᑕᖏᓐᓂᒃ ᐊᑐᕆᐊᖃᖅᐸᒃᑕᖏᓐᓂᒡᓗ ᐱᔨᑦᑎᕋᕐᓂᐊᕐᓗᑎᒃ.  

 ᑖᓐᓇ ᓄᓇᕗᒻᒥ ᐆᒻᒪᖅᑯᑎᓄᑦ ᐊᑭᓕᒐᒃᓴᓄᑦ ᓴᖅᑭᑎᑦᑎᔭᕆᐊᖃᙱᓚᖅ 
ᐊᔾᔨᒌᙱᕈᓘᔭᖅᑐᓂᒃ ᐃᑲᔫᓯᐊᓂᒃ ᑕᒪᒃᑯᓄᖓ ᐊᑐᖅᑎᐅᕙᒃᑐᓄᑦ ᐊᑐᖅᑎᐅᕙᒃᑐᓄᓪᓗ 
ᓄᓇᕗᒻᒥ ᐆᒻᒪᖅᑯᑎᓄᑦ ᐊᑭᓕᒐᒃᓴᓄᑦ ᐊᔪᙱᓐᓂᕆᔭᐅᔪᓄᑦ.  

 ᓇᓗᙱᑦᑎᐊᕈᒪᓂᕐᒧᑦ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖ 
ᐱᑎᑦᑎᖃᑦᑕᕋᓗᐊᕐᒪᖔᑕ ᖁᐊᖅᓵᕐᓇᙱᑦᑐᒥᒃ ᐊᑐᖅᑕᐅᑦᑎᐊᕈᓐᓇᖅᑐᒥᒃ ᑕᒫᓂᓕᒫᖅ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ, ᑲᑎᖦᖢᒍ ᐊᓯᔾᔨᒋᐊᒐᒃᓴᐅᔪᖅ ᐆᒻᒪᖅᑯᓯᐅᕐᓂᖅ 
ᐊᑕᓕᑐᐃᓐᓇᕆᐊᓕᒃ ᓄᓇᓕᖕᒥᐅᑦ ᐆᒻᒪᖅᑯᑎᖃᕐᕕᖓᓄᑦ ᖄᖏᐅᑎᖃᑦᑕᔾᔮᙱᓚᖅ 
ᖃᔅᓯᐅᓂᖓᓂᒃ ᓇᓗᓇᐃᖅᑕᐅᓯᒪᔪᒥᒃ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ 
ᒪᓕᒋᐊᖃᖅᐸᒃᑕᖏᓐᓂᒃ ᐊᑐᕆᐊᖃᖅᐸᒃᑕᖏᓐᓂᒡᓗ ᐱᔨᑦᑎᕋᕐᓂᐊᕐᓗᑎᒃ. ᓄᑖᓂᒃ 
ᐱᓇᔪᒍᑕᐅᔪᓂᒃ ᐊᖏᖅᓯᔪᖃᖃᑦᑕᔾᔮᙱᓚ ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓱᓕᑦᑕᕐᕕᒃ 
ᑎᑭᑕᐅᓯᒪᓕᖅᐸᑦ.  

 ᐊᑐᖅᑕᐅᔭᕆᐊᓖᑦ ᐊᑭᓕᒐᒃᓴᓕᐅᕐᓂᐊᕐᓗᓂ ᐱᑖᖅᑎᑦᑎᓂᐊᕐᓗᓂᓗ ᐊᑐᖅᑕᐅᕙᒃᑐᒥ 
ᐊᐅᓚᑦᑎᔾᔪᑕᐅᓗᓂ ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥ ᐅᖃᐅᓯᐅᓯᒪᕗᑦ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑖᑕ ᒪᓕᒋᐊᖃᖅᐸᒃᑕᖏᓐᓂᒃ 
ᐊᑐᕆᐊᖃᖅᐸᒃᑕᖏᓐᓂᒡᓗ ᐱᔨᑦᑎᕋᕐᕕᖃᕐᓂᐊᕐᓗᑎᒃ.  



  ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐊᑐᐊᒐᖅ 
  

   
 

ᒪᒃᐱᖅᑐᒐᖅ 7 ᒪᒃᐱᒐᕐᓂ 7 
ᐊᖏᖅᑕᐅᔪᖅ: ᐊᐅᒍᔅᑎ 10, 2023 

 ᖃᓄᑐᐃᓐᓇᖅ ᐃᓄᖕᒧᑦ ᐊᑕᐅᓯᕐᒧᑦ ᑐᓴᖅᑕᐅᔪᒃᓴᓂᒃ ᑲᑎᑦᑎᔪᖃᕐᓂᖅᐸᑦ 
ᖃᐅᔨᓴᐅᑎᙳᐊᖃᖅᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥ ᐊᑐᕆᐊᖃᖅᑎᑕᐅᕙᒃᐳᖅ ᐆᒥᖓ, 
ᐊᑐᕈᓐᓇᕐᓂᖅ ᑐᓴᖅᑕᐅᔪᒃᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓄᑦ ᐱᖁᔭᕐᒥᒃ 
ᑕᒪᓐᓇᓗ ᑐᓂᐅᖅᑲᐅᑕᐅᔾᔮᙱᓚᖅ ᐊᑐᖅᑕᐅᔾᔮᙱᓚᕐᓘᓐᓃᑦ ᖃᓄᑐᐃᓐᓇᖅ ᐱᔾᔪᑕᐅᔪᒧᑦ 
ᐊᐅᓚᑕᐅᓂᖓᑕ ᐊᓯᐊᒍᑦ ᖃᐅᔨᓴᐅᑎᙳᐊᓕᕆᓂᕐᒧᑦ ᐱᓕᕆᐊᖑᕙᒃᑐᒥ ᑖᔅᓱᒧᖓᓗ 
ᐊᑐᐊᒐᕐᒧᑦ.  

 

7. ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ   

 ᐱᑕᖃᖏᑦᑐᖅ ᐊᑐᐊᒐᕐᒥᑦ ᖃᓄᑐᐃᓐᓇᖅ ᑐᑭᓯᐅᒪᔭᐅᒋᐊᖃᖏᑦᑐᖅ ᑭᒡᓕᖃᖅᑎᑦᓯᓂᕐᒥᑦ 
ᒪᓕᒐᓕᐅᕐᕕᒻᒥᑦ ᐱᔪᓐᓇᐅᑎᒋᔭᐅᔪᖅ ᖃᓄᖅᑑᕈᑎᖃᕐᓂᕐᒥᑦ ᐅᕝᕙᓘᓐᓃᑦ 
ᖃᓄᐃᑕᐅᒋᐊᖅᑎᑦᓯᓂᕐᒥᑦ ᐱᔾᔪᑕᐅᓗᓂ ᖃᕆᑕᐅᔭᕋᓛᖏᑦ ᓄᓇᕗᑦ ᒐᕙᒪᐅᑉ 
ᑐᑭᒧᐊᒍᑕᐅᔫᑉ ᓯᓚᑖᓂ.   

8. ᐃᓱᖓ  

 ᑖᓐᓇ ᐊᑐᐊᒐᖅ ᐊᑐᕐᓂᐊᖅᐳᑦ ᐅᓪᓗᐊᓂᑦ ᐊᑎᓕᐅᖅᑕᐅᓚᐅᕐᓂᖓᓂᑦ ᒫᔾᔨ 31, 2022-
ᖑᕋᓱᖕᓂᖓᓄᑦ.   

 

 


